
				এই পাতাটির মুদ্রণ সংশোধন করা প্রয়োজন। 
Gł8
द्री-झन्नार्वी
ঈর্ষার সন্দেহ
কোনোমতে সেটা সহ্য করে না কুকুরে । দাস যবে মনিবেরে দোলায় চামর কুকুর চটিয়া ভাবে, এ কোন পামর ? গাছ যদি নীড়ে ওঠে, জলে ওঠে ঢেউ, কুকুর বিষম রাগে করে ঘেউ-ঘেউ । সে নিশ্চয় বুঝিয়াছে ত্ৰিভুবন দোলে ঝাপ দিয়া উঠিবারে তারি প্রভু-কোলে । মনিবের পাতে ঝোল খাবে চুকুচুকু, বিশ্বে শুধু নড়িবেক তারি লেজটুকু ।
অধিকার
অধিকার বেশি কার বনের উপর সেই তর্কে বেলা হল, বাজিল দুপর । বকুল কহিল, শুন বান্ধব-সকল, গন্ধে আমি সর্ব বন করেছি দখল । পলাশ কহিল শুনি মস্তক নাডিয়া, বর্ণে আমি দিগবিদিক রেখেছি কাড়িয়া । গোলাপ রঙিয়া উঠি করিল জবাব, গন্ধে ও শোভায় বনে আমারি প্রভাব । কচু কহে, গন্ধ শোভা নিয়ে খাও ধুয়ে, হেথা আমি অধিকার গাড়িয়াছি। ভূয়ে । মাটির ভিতরে তার দখল প্রচুর, প্ৰত্যক্ষ প্রমাণে জিত হইল কচুর ।
নিন্দুকের দুরাশা
ছুচ নিয়ে মালাকর দুবেলা ফোটায় ।
ছুচ বলে মানদুঃখে, ওরে জুই দিদি, হাজার হাজার ফুল প্রতিদিন বিধি, কত গন্ধ কোমলতা। যাই ফুড়ে ফুড়ে কিছু তার নাহি পাই এত মাথা খুঁড়ে । বিধি-পায়ে মাগি বর জুড়ি কর দুটি ছুচ হয়ে না ফোঁটাই, ফুল হয়ে ফুটি । জুই কহে নিশ্বসিয়া, আহা হােক তাই, তোমারো পুরুক বাঞ্ছা আমি রক্ষা পাই ।

